
IZAERA PERTSONALEKO DATUAK BABESTEKO DEKALOGOA

Aipatzen diren pertsonek daukate datuon jabetza. Datu horiek baliabide
informatikoen bidez edo paperean erabil daitezke, eta aukera bietan ere behar
bezalako bermea zaindu beharra dago.

Datuak Babesteko Euskal Agentziari jakinarazitako fitxategi baten bidezko babes
legala izan behar dute datu pertsonalek. Zalantzarik izanez gero, galde iezaiozu
zure erakundeko Segurtasuneko arduradunari.

Datuak eskatzen direnean, honakoa jakinarazi behar zaie datuon jabeei:
fitxategia dagoela, zertarako den, non gauzatu ditzaketen dagozkien
eskubideak eta abar. Hori guztia DBLOren 5. artikuluak xedatutakoaren arabera,
betiere.

Behar-beharrezkoak diren datuak baino ez dira eskatuko, zertarako biltzen diren
kontuan hartuta. Eta jadanik erabilgarriak ez diren unean, legeetan
xedatutakoari jarraiki ezeztatu behar dira.

Datuak eskuratzeko, aldatzeko eta ezeztatzeko nahiz haien erabilpena bertan
behera uzteko eskubidea daukate datuen jabetza duten interesdunek; hori
guztia DBLOk ezartzen duenaren eta hura garatzen duen Erregalamenduak
dioenaren arabera egin dezakete.

Lan-jardueran ezagutzen diren datu pertsonalak isilpean gorde beharrekoak
direla uneoro izan behar da gogoan.

Zure erakundean ezarrita dauden segurtasun-bermeak eta -neurriak aplikatuta
erabili behar dira datuak; horiek guztiak Segurtasuneko Dokumentuan daude
azalduta. Zalantzarik izanez gero, galde iezaiozu zure erakundeko Segurtasuneko
arduradunari.

Jabea ez den hirugarren bati datuen berri eman ahal izateko, hark baimena
eman beharko du edo legeren baten pean egingo da.

OSAKIDETZAk datu pertsonalak erabiltzeko enpresa edo hirugarren pertsonaren
bat kontratatu badu edo betetako lana dela-eta datuon berri badu, kontratuan
bertan adierazi beharko dira konfidentzialtasun-jarraibideak eta/edo segurtasun-
neurriak, DBLOren 12. artikuluak xedatutakoari jarraiki.

Datuen segurtasunari eragin diezaiokeen intzidentziarik atzematen bada,
berehala jakinarazi behar zaio zure erakundeko Segurtasuneko arduradunari.



